
II. ERANSKINA
Miríada X plataformako ikastaroentzako OINARRIZKO ANTOLAKETA
1.Iraunpena eta lan-zama
Ikastaroek gutxienez lau aste iraun beharko dute, eta, gehienez, hamabi. Gomendagarriena ikastaroak sei astekoak izatea da. Deialdian esandakoaren arabera, irakasle taldeak ikastaroa gutxienez 2 ediziotan eskaintzeko konpromisoa hartzen du.
Ikasleak ikastaroari eskaini beharreko denbora ez da izan behar asteko bost ordutik gorakoa.
2.Egitura
Online ikastaroa moduluka antolatuta egon beharko da eta modulu hauek modu argi eta orekatuan egituratuta egon beharko dira. Helburua ikastaroan parte hartuko duten erabiltzaileek edukien eta baliabideen jarraipena errazago egitea izango da. 
3.Baliabideak eta Moduluak
Edukiak eta baliabideak irakasle taldeak gehituko ditu Miriada X plataformara. Behar izanez gero, eCampus Zerbitzuaren laguntza izango dute.
Modulu bakoitzak, nahitaez, honako hauek izan beharko ditu: ikus-entzunezko materiala, laguntza material teorikoa eta ebaluazio sistema..
· Ikus-entzunezko materiala. Moduluko edukiak behienbat ikus-entzunezkoak izan beharko dira, azpitituluekin, eta irakasle taldeko partaideek egin beharko dute kontaketa. Ikus-entzunezko materiala grabatzeko, eCampusak beharrezko diren instalazioak dtu, baita ikastaroak prestatu behar dituzten irakasleei laguntzeko langile espezializatuak ere. Modulu bakoitzean ikus-entzunezko edukiek 30 eta 90 minutu bitartean iraun behar dute (bataz beste 60 bat minutu). Bideo bakoitzak 3 eta 12 minutu bitartean iraun behar ditu. 
· Material teorikoa. Irakasle taldeak ikus-entzunezko materiala osatuko duen dokumentazio lagungarria ema beharko du. Hauek fitxategiak, kanpoko estekak, irakurgaiak, lotura duten bideoak, etab. Oro har, gutxienez bi baliabide eman behar dira bideoko hogeita hamar minutuko.
· Ebaluazio sistema. Modulu bakoitzaren bukaeran modulu horretan lortu dituzten ezagutzak ebaluatzeko sistema bat ezarri ahalko dute. Bukaeran eginten den ebaluazio hau, ikastaroan zehar egin daitzkeen beste ebaluazio ariketekin osatuko da.
4.Zero modulua
Aurrekoaz gain, ikastaroak zero modulu bat izan beharko du (sarrera modulua) non, ikastaroan zehar landuko dena laburbiltzen duen bideoa agertuko den. Horrez gain, modulu honetan ikastaroko ikasleek dituzten aurre-ezagutzak ebaluatu ahal izango dira, irakasleek hasiera maila zein den jakiteko.
5.Komunitatea
Ikastaroan parte hartzen duten ikasleen arteko komunikazioa sustatzeko eta ezagutzen trukatzea sustatzeko, irakasle taldeak foro bat sortu beharko du. Eztabaida foroaz gain, irakasle taldeak elkarlanean aritzeko beste komunikazio tresna batzuk ere eskura izango ditu, hala nola, bloga, posta-elektronikoa, wikia, etab.
6.Jabetza intelektuala 
MOOC ikastaroen izaera irekia dela eta, Miriada X plataformako ikastaroetako material guztiak Creative Commons 4.0 BY-NC-SA lizentziapean argitaratu beharko dira, ezinbestean. Irakasleek erabakiko dute beraien edukiak Creative Commons erako zein lizentziapean argitaratuko diren.

